
arumukaku

marumukuaku ahlavangulaia, arumuka ahlavengulaia tuahla uvura
ihlahlamu masunguli. tavahlihla ahlavengulaiana, aucaucani tavahlihla
tamuucu mavacangu, matavutavulas pahluisa parahlavas ihlaku, paricani
tavahlihla miasihlipi vikiku, musurarauvu ausi tapu’ai. pasamia kani’i, maku
tatavahlihla pasaulasa ahlu’u hla tapu’ai tapiaili tapiaili.

marumukuaku ahlamacicia, marumuku
ahlamacicia ’acangurahlu, *acangurahla ahlamacicia ausi vulaihli mamaini.
akuku mainimana, maru ina’a apariva, iapa’acangurahlu taratatuatukuhla
sapi, kinlamuhlamua ina’ana kisuahlahlama *acangarahla, marua
sipuamiaku *acangurahluna, ausi pausasasaliri. hlipacaucauaku takacicihli
maku langica miapipihlihli, tapilalava *acangurahla tapi’ara’arau, ulavaisa
maruaku masungulina matuusuru.

marumukuaku ahlakahlamara, marumuku ahlakahlamara
siriaavacuangua. mahlukua hlipatuaiailia marua pahlu pusiama mulava
ngunguruku, kumita hlimipupururuku pusiams, aucaucauni palungana
mahlahlisara hlimilili. kumita rahlanga cucutakuaumumana,

paraataehlungu ihlaku ucani kari, “ maru mahlipapu taku’i’iiara, mutusua

sasaruana rahlunga...”

macacaca cucutakuaumumana mariapusiams, aucaucani lamuhlana
pusiama ausi amihla “ mamisa tam maritumuhlu maripusiams .

marumukuaku ahla’amisana, marumuku ahla’amisana mapuhli uruhla.
aucaucani uruhla muucapi, kutacacurunas masaramu.

marumukuakumana tanemu, kumita hlingua’s, take tamuucu
kupisiasiakua kuiatatara, marumakuaku hlingua’s tenums.

mataingaleaku marumuku masunguli siacalaina, marumukuaku
ruvaruvaruvana kiulusu ina’a arupakakari, tuahlsaamu murina
arukavavacangu siacalai. ta’iaraisaka tainana matumuhlu arumukakuna,

kuhlaisai marumukuaku mangusipi kani’i.






